
DECLARACIÓN DE INTENCIÓNS 
 
 
Cando me propuxen conmemorar en Culturalia GZ o Día da Poesía, 21 de 
marzo, cavilei que sería un xeito ben atinado facelo sumando a 
participación de 21 voces poéticas, as cales amosaron, desde o principio, a 
súa absoluta e desinteresada disposición. Ademais, tendo en conta que no 
mes de marzo tamén se celebra o Día Internacional da Muller, pensei no 
acerto de conxugar palabra e reivindicación poéticas dos dereitos e o rol 
fundamental da muller na sociedade.  
Como apuntei a resposta a esta humilde proposición foi inmediata e moi 
satisfactoria para quen cre no papel sublime da palabra cando está tocada 
pola habelencia e a sensibilidade estética das/-os poetas e artistas que aquí 
participan, amosando os seus versos ou a súa expresividade cromática. 
A miña infinda gratitude, daquela, e por orde de aparición nesta 
publicación, a Adolfina Mesa, Andrea Fernández Maneiro, Antonio García 
Teijeiro, Arancha Nogueira, Beatriz Dourado, Beatriz Maceda Abeleira, 
Carlos Da Aira, Eva Veiga, Iria Collazo López, Lourdes Maceiras, María José 
Fernández López, Mariña Maceiras, Miguel Díaz, Natalia González Gómez, 
Navia Rivas de Castro, Patricia Torrado Queiruga, Pepa Álvarez Gómez, 
Primitivo Oliva Fernández, Rochi Nóvoa Vázquez, Ximena Mariño e Xosé 
Otero Canto. 
Só me resta expresar o desexo de que os versos e as imaxes contidas nas 
páxinas que veñen a continuación emocionen e, incluso, conmocionen o 
espírito inquedo de quen se mergulle na súa lectura. 
Grazas! Medre a Poesía! 
 

Martiño Maseda 
Director de Culturalia GZ 

MANIFESTO, Adolfina Mesa, Acrílico sobre papel, 29,7 x 42 cm 

ADOLFINA MESA 
 
 

 

MULLERES DA PALABRA 

 

Escribimos sobre o temor que nos invade, 

ǎƻōǊŜ ŀ ȄǳǎǘƛȊŀ ǉǳŜ όƴƻƴύ ŎƻƴŘŜƴŀΧ 

Somos Mulleres da palabra. 

 

Chegamos: 

Esnaquizadas 

  Tristes 

    Desconsoladas 

      Mutiladas coa invisibilidade. 

 

E espertamos crecidas ante un futuro incerto 

execrando un pasado infectado, 

facendo eco no presente da nosa voz: 

Silenciada 

  Escarnecida 

    Aldraxada. 

 

Chegamos e somos de todas partes 

con diferentes cores na nosa derme. 

Depositando o verde 

na arbitraria xustiza 

e atávica sociedade. 

 

Depositando o verde 

sobre os nosos pasos contra o vento 

ǉǳŜ ŎƘŜƛǊŀ ŀ ƳƻǊǘŜǎΧ 

 A sangue 

  A bágoas 

   A malos tratos 

     A violacións 

      A sinistro silencio. 

Somos mulleres da palabra 

e fornicamos co pragmatismo 

dun mundo que non entendemos, 

que non nos respecta. 

 

Escribimos coa vasoira imposta 

para transformar a triste realidade. 

 

Escribimos unha historia, 

Ŏƻ ƴƻǎƻ ǎŀƴƎǳŜΧ 

Labrando un porvir próximo, 

de condición conxénere, 

loitando polo feito 

de que ser muller 

non signifique: 

Sexo débil 

 Obxecto sexual 

   Muda 

     Invisible 

      Dispoñible aínda que digas 

¡NON! 

 

 Porque caladiña estás moito mellor. 

 

Somos verbo, 

  Somos diálogo 

    Somos o berro das que xa non teñen voz 

      Das que xa non están. 

 

Somos mulleres da palabra! 

ANDREA FERNÁNDEZ MANEIRO 
 
 

 
ESTAMPAS DE SA PA 

 

I 

A vibración das bolboretas 

espalla a néboa polas ladeiras 

nun velo mollado que debuxa arrozais. 

E elas coa tarde e os pés húmidos e espidos 

enterran o día na lama. 

Os búfalos de auga lícuanse nos camiños 

cando Sa pa anoitece. 

 

II 

Medran as linguas nas súas bocas 

ata formar idiomas novos, 

sentimentos de seu e alleos,  

voces de acollida, 

son de costumes e feituras. 

Entre os beizos e a gorxa 

hai mulleres tecendo historias 

nun Babel de linguas. 

 

III 

Na montaña 

as mulleres constrúen o mundo na lingua muong 

e a fame cosmopolita apréndelle o inglés 

con lingua de trapo. 

Fotografía realizada por Andrea Fernández Maneiro  

ANTONIO GARCÍA TEIJEIRO 
 
 
 
MULLER / DIGNIDADE 
 
 
Choraba a muller 

vestida de negro 

sentada nun tallo 

ǾŜǊǘŜƴŘƻ ǎƛƭŜƴŎƛƻǎΧ 

Ollou cara á lúa 

de rostro sereno 

e o pranto de rabia 

perdeuse no ceo. 

 

Colleu coas mans, 

vexadas de invernos,  

a luz que roubaran 

os monstros do medo. 

 

Bateu forte neles 

cos ollos abertos 

e deu en regar 

os ocos baleiros. 

 

Colleu unha rosa, 

ronsel silandeiro, 

deixando que os pétalos 

marcasen os eidos. 

 

Vingou á muller 

vestida de negro, 

que fora noutrora 

remol de silencio. 

Andou pola rúa. 

Desandou carreiros. 

Deixouse levar 

no colo do vento. 

 

 Berrou: liberdade! 

Cruzou os esteiros 

dos ríos da vida 

que afogan velenos. 

 

Muller, dignidade, 

cos ollos abertos. 

Que a luz da xustiza 

alume o teu tempo 

e os raios do sol 

descosan os lenzos 

que un día agocharon 

terribles tormentos! 

ESPERTAR, Adolfina Mesa, Acrílico sobre papel 29,7 x 42 cm 

ARANCHA NOGUEIRA 
 
 
caligrafía 
 
 
I 
 
asexo a escrita 
como quen asexa o mel 
 
coa curiosidade das cousas  
    que pingan] 
 
coa curiosidade das cousas que pingan 
cando non queremos limpar. 
 
 
aprendéronnos do inmaculado como 
     un rito de iniciación] 
 
así, coas palabras extirpadas 
só souben construír desertos 
 
 
agora teño medo da mancha nesa folla de papel 
 
teño medo 
 
como teño medo de manchar 
a orixe de todas as cousas. 
 
 
II 
 
o medo 
é algo co que estendo os brazos cara ti. 
sei que nunca entenderás o por que deste poema 

e derramo sopa  
no mantel branquísimo 
para demostrarche sen querer 
canto fura unha ferida aberta. 
 
 
teño medo 
como teño medo de dicir as cousas   
     que persisten] 
 
como a primeira conversa do estranxeiro. 
 
 
convivir co torpe 
foi tamén un xeito de bruar o idioma 
 
derramar a sopa 
como quen castiga un servo 
 
inventar a escrita 
sabendo que será sempre pulso feble  
que estaremos case sempre 
a piques de chegar ao círculo 
 
inventar a escrita 
-o medo- 
como quen asexa o mel. 
       
 
inventala malia todo. 
 
 
manchar con medo 
os manteis todos 
e a semántica. 

BEATRIZ DOURADO 
 

 

manual doméstico 

 

coas mans 

coas que amasaches o pan 

coas que lavaches no río 

coas que trenzaches cabelos 

aloumíñame outra vez 

e ensínalle a estas 

a desenredar o fío da noite 

mentres apartas as bágoas 

que acompañan o silencio 

coas mans, nai 

BEATRIZ MACEDA ABELEIRA 
 
 
 
!LbΩ¢ Dh¢ bh Dh5Φ 
 
 
O vento entra pola rúa, sempre escura. 
                                               Sen permiso. 
Polas fendas da parede da aula. 
                                              Sen atestados. 
No despacho indiferente, 
na hora despois do final. 
 
Nitróxeno, osíxeno, berros violetas. 
No teu corpo sinalado. 
Compartido nun outro Instagram. 
No Twitter sobran caracteres, 
o insulto despreza as esdrúxulas. 
 
Mans alleas escriben unha historia. 
A páxina de word  é indulxente. 
Non tes nada, 
só o que queda de ti,  
mentres eu 
reconstrúo o meu corpo. 

CARLOS DA AIRA 
 
 
 
MENÚ DO DÍA 
 
Para comer hoxe (con premeditación, pero sen aleivosía) 
 
d O mundo a trabadas (prato único) 
d Esguellos de indiferenza sobre leito de pasividade e 

/preguiza 
d Vísceras de maltratador 
ϡ Pulmóns rebentados 
ϡ Corazón (esgotado) 
ϡ Cerebro (inexistente) 
 
d Orgullo de machista vírico ao espeto, acompañado de 

/amigos condescendentes e hipócritas 
salteados. 
Salsas a elixir: 
ϡ άaƛǊŀǊ ǇŀǊŀ ƻǳǘǊƻ ƭŀŘƻέ 
ϡ άbƻƴ Ş ƻ ƳŜǳ ǇǊƻōƭŜƳŀέ 
ϟ ά! ŎǳƭǇŀ Ş ŘŜƭŀΣ ǉǳŜ ƻ ǇŜǊƳƛǘŜέ ό!ŎƻƳǇłƷŀǎŜ ŘŜ ŎǳƴŎŀ ŘŜ 
      /antídoto, dada a alta 
probabilidade de presenza de machismotoxina nos ingredientes e/ou no 

/propio padal do comensal. 
En caso de dúbida, consulte coa súa conciencia e autocrítica. 
 
 
Viños do día 
 
d ά{ŀƴƎǳŜ ŘŜ ǘǊŀƛŘƻǊȄǎ ŀƻ ǇǊƻǇƛƻ ŘŜ ǎŜǳέ όwŜǎŜǊǾŀύ 
d ά¢ƻƭŜǊŀƴŎƛŀ ŎŜǊƻΗέ όDǊŀƴ wŜǎŜǊǾŀύ 
Variedades: 
ϡ Racismo 
ϡ Machismo 
ϡ Fascismo 
ϡ Homofobia 
ϡ Autoodio (especialidade Galiza e o seu idioma, o galego) 

Demostrada a súa eficacia na cura de varios tipos de cancro coñecidos. 
/Abonda unha copa diaria 

ao erguerse pola mañá. 
 
 
Prezo: A vontade. 

EVA VEIGA 
 
 
 
mulleres Kayan 
exhiben con habelencia os seus aneis 
 
o brillo que fascina é un río  
acurralado treme nos pulsos 
 
no mercado libre 
perde a dor a súa gorida 
o seu prezo incalculable 
 
faise imaxe 
en quirófanos de elite 
obra estética 
en temerarias performances 
 
a dor significa 
 
(escuro hábito) 

MULLRES KAYAN, Obra de Alfonso Costa 

IRIA COLLAZO LÓPEZ 
 
 
 

Avoa 

 
Es as veas do río e o seu asombro reflectido nas pólas que 

demoucas. Es o verde que procura a túa auga para nacer. Es o óleo de 

sangue callado na cunca das mans, en liñas humildes que marcan o destino 

do alimento. Es a mañá eterna en que te ergues. Es o labirinto poboado de 

bestas que te leva á escola. Es o liño en que mallas. Es a cor da derrota. Es a 

rede en que es presa. Es a la que te ispe. Es o insecto que tornas. Es a cova 

en que te agochan. Es a orixe do riso, a lingua que di os contos, a discreción 

do pranto, a dignidade na sombra. O tronco de todos os carballos. Es eu. Es 

nós. 

Estado de boa esperanza 
 
 
 
Arde a tea que recobre o Nzadi. É morta a chaira. Ráchalle as entrañas un 
aro quente coma o raio que partiu o vello sicomoro a noite en que a 
forzaron.  
 
Cégaa a luz branca do hospital e unhas mans de plástico manéxanlle os 
adentros. Cortan en dous a súa conciencia.  
 
Dubida de que o mundo sexa suficiente para a que vén. 
 
Dubida de que a que vén sexa suficiente para o mundo.  
 
 
Tiran co elo que as unía nun caldeiro de metal.  
 
Cun caldeiro de metal vai buscar a auga que derrote o sangue. 
 
 
Chora. Chora. 
 
         

Soñan. 
 

E desexan que a vida lles sexa máis leve do que a elas. 

LOURDES MACEIRAS 
 
 
 
Somos esa matria 
 
Somos matria, 
xenética mente falando. 
E matria terra, natureza, 
identidade, raza, lingua, 
relixión, tradición, 
sexo. 
Matria muller. 
Matria nai, filla, avoa, neta. 
Esa matria da que a miña nai dicía: 
άŀǎ Ŧƛƭƭŀǎ Ŝ Ŧƛƭƭƻǎ Řŀǎ ƳƛƷŀǎ ŦƛƭƭŀǎΣ 
netas e netos son; 
as e os dos meus fillos, 
ǎƻƴΦΦΦ ƻǳ ƴƻƴ ǎƻƴέΦ 
Esa matria da que o meu pai dicía: 
άƴǳƴŎŀ ǇŜǊƳƛǘŀǎ ǉǳŜ ƴƛƴƎǳŞƴ ŎƘŜ ŘƛƎŀ 
que non podes facer algo; 
unha muller pode facer 
todo caƴǘƻ ǇƻŘŜ ŦŀŎŜǊ ǳƴ ƘƻƳŜέΦ 
Esa matria da que a miña nai dicía: 
άŀǎ ƳǳƭƭŜǊŜǎ Ȅŀ ǇƻŘŜƳƻǎ ǾƻǘŀǊ 
a quen queiramos; 
temos que utilizar ben 
ŜǎŜ ƴƻǎƻ ŘŜǊŜƛǘƻέΦ 
Esa matria da que o meu pai dicía: 
άƴƻƴ ǊŜƴǳƴŎƛŜǎ ŀƻ ǉǳŜ ǉǳŜǊŜǎ ŦŀŎŜǊΣ 
non deixes os teus soños atrás, 
traballa duro 
Ŝ ƭƻƛǘŀ ǇƻǊ ŜƭŜǎ ǎŜƳǇǊŜέΦ 
Esa matria é a que quero transmitir, 
á miña filla, 
curmás, primas, sobriñas... 
curmáns, primos, sobriños... 
Esa matria que, nesta terra e nesta época, 

fainos ser conscentes 
de que non todo está chegado, 
non todo está arranxado, 
non todo é válido. 
Esa matria pola que seguimos loitando 
sempre ceibes, 
sempre vivas. 

ALMA, Adolfina Mesa, Acrílico sobre lenzo 116 x 81 cm  


